КОМИ РЕСПУБЛИКАСА ЮРАЛЫСЬЛӦН
 ИНДӦД
“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 27 лунся 128 №-а Индӧдӧ вежсьӧмъяс пыртӧм йылысь
Шуа:
1. Пыртны “Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 27 лунся 128 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысь                                                            С. Гапликов                               

Сыктывкар

2017 вося сора тӧлысь 10 лун 
65 №
Коми Республикаса Юралысьлӧн
2017 во сора тӧлысь 10 лунся 65 №-а Индӧд дорӧ

СОДТӦД
“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” 

Коми Республикаса Юралысьлӧн 2005 во кӧч тӧлысь 27 лунся 

128 №-а Индӧдӧ пыртӧм 
ВЕЖСЬӦМЪЯС

“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 27 лунся 128 №-а Индӧдын:

Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положениеын, мый вынсьӧдӧма Индӧдӧн (содтӧд):

1) 4 пункт гижны тадзи:
“4. Коми Республикаса кадрöвöй резерв да канму органлöн кадрöвöй резерв лöсьöдöны Коми Республикалӧн канму гражданскöй службаса прöст чинъясӧ уджавны пырӧм могысь (водзö – гражданскöй службаса чин).

Коми Республикаса кадрöвöй резерв да канму органлöн кадрöвöй резерв лöсьöдöны сы могысь, медым:

а) сетны ӧткодь позянлун Россия Федерацияса гражданалы (водзӧ – граждана) пырны Коми Республикаса канму гражданскӧй службаӧ (водзӧ – гражданскӧй служба);

б) ас кадӧ уджӧдны гражданскӧй службаса прӧст чинъяс;

в) отсавны лӧсьӧдны гражданскӧй службалысь уджсикас бура тӧдысь кадрӧвӧй состав;

г) отсавны Коми Республикаса канму гражданскӧй служащӧйяслы быдмыны чин серти (водзӧ – гражданскӧй служащӧйяс);

д) содтыны Коми Республикаса канму органъяслысь удж бӧртаслунсӧ (водзӧ – канму органъяс).”;

2) содтыны татшӧм сюрӧса 41 пункт:
“41. Коми Республикаса кадрӧвӧй резерв да канму органлöн кадрöвöй резерв лöсьöдан принципъясӧн лоӧны:

а) гражданскӧй служащӧйясӧс (гражданаӧс) кадрӧвӧй резервӧ ас вӧляӧн пыртӧм;

б) кадрӧвӧй резерв лӧсьӧдігӧн йӧзлы восьсалун;

в) кадрӧвӧй резервӧ гражданаӧс пыртігӧн налӧн ӧткодь инӧдӧ кутчысьӧм;

г) конкурс подув вылын кадрӧвӧй резерв лӧсьӧдӧмлӧн медыджыд тӧдчанлун;

д) канму органын гражданскӧй службаса чинъясӧ пырны ӧнія да водзӧ вылӧ коланлунсӧ учётӧ босьтӧм;

е) гражданскӧй служащӧйяслӧн чин серти быдмӧмлӧн налӧн уджсикас бура тӧдӧм да компетентносьт донъялан бӧртасъяскӧд йитӧд;

ж) канму органса юрнуӧдысьлӧн веськыда кывкутӧм (водзӧ – медалысьӧс петкӧдлысь) кадрӧвӧй резервӧ пыртӧм вылӧ гражданскӧй служащӧйясӧс (гражданаӧс) бӧръян качествоысь да гражданскӧй служащӧйяслы чин серти быдмыны условиеяс лӧсьӧдӧмысь;

з) гражданскӧй служащӧйяслысь (гражданалысь), кодъяс кӧсйӧны пырны кадрӧвӧй резервӧ, уджалан опыт тӧд вылын кутӧмӧн уджсикас бура тӧдӧм да торъя качествояс донъялан объективносьт.”;

3) 7 пунктса 1 пунктулын:

а) “тöлысь чöжöн;” кывъяс вежны “тöлысь чöжöн.” кывъясӧн;

б) содтыны татшӧм сюрӧса абзац:
“Кадрöвöй резервö пыртöм вылö конкурссӧ нуӧдӧны Россия Федерацияса канму гражданскӧй службаса прӧст чинӧ уджавны пырӧм вылӧ конкурс йылысь положение серти, мый вынсьӧдӧма Россия Федерацияса Президентлӧн 2005 во урасьӧм тӧлысь 1 лунся 112 №-а Индӧдӧн;”;

4) содтыны татшӧм сюрӧса 71 пункт:
“71. Кадрӧвӧй резервӧ оз позь пыртны гражданскӧй служащӧйӧс, кодӧс дисциплинарнӧя мыждӧма чинлы абу тырвыйӧ лӧсялӧм йылысь ӧлӧдӧмӧн.”;

5) 12 пунктын:

а) 11 пунктулын “службалы” кыв вежны “чинлы” кывйӧн;

б) 13 пунктулын “уджалӧм вылӧ.” кывъяс вежны “уджалӧм вылӧ;” кывъясӧн;

в) содтыны татшӧм сюрӧса 14 пунктув:
“14) сійӧс административнӧя мыждӧны дисквалифицируйтӧмӧн.”;

6) 15 пунктса дас витӧд абзац гижны тадзи:
“а) тайӧ Положениелӧн 12 пунктса 4, 6 – 9, 11, 14 пунктувъясӧн урчитӧм подувъяс серти;”;

7) 16 пунктса медводдза абзацын “государственнöй органса юрнуöдысьлöн либö сійöс уполномочитöм мортлöн (водзö – медалысьöс петкöдлысь)” кывъяс вежны “медалысьöс петкöдлысьлӧн” кывъясӧн.

